
NO2368: Semesteroppgåve (=eksamen), våren 2008
Drøfting av skjønnlitteratur som representasjonar av kulturmøte og av identitets- og integreringsprosessar og som nyskildring/nye nasjonale forteljingar:

1. Vel to verk og gje ein analyse av tematiseringa av kulturmøte og identitetsforming. Du kan leggje hovudvekta på det eine verket i analysen og bruke det andre til samanlikning (alternativt eitt heilt verk og korttekstar). Bruk perspektiv frå sekundærlitteraturen (t.d. postkoloniale teoriar, identitet, språk) og ta også omsyn til strukturelle aspekt (t.d. dobbelperspektiv, tid/rom) i framstillinga. 
2. Ta utgangspunkt i eitt eller fleire  motiv som er gjennomgåande i dei tekstane vi har lese (t.d. eksil, minoritet/majoritet, språk, religion, kultur). Vel nokre tekstar ut frå dette og gje ein analyse av tematiseringane av  kulturmøte og identitetsforming.  Bruk perspektiv frå sekundærlitteraturen (t.d. postkoloniale teoriar, identitet, språk) og ta også omsyn til strukturelle aspekt (t.d. dobbelperspektiv, tid/rom) i framstillinga.
3. På kva slags måte kan ein seia at skjønnlitteratur skrive av forfattarar med

      migrantbakgrunn/fleirkulturell skjønnlitteratur, nyskildrar (”rewrite”)  kva det betyr å
      vera norsk/nordisk, at dei er nye nasjonale forteljingar? Vel ut to eller fleire
      verk/tekstar til drøftinga. Bruk perspektiv frå sekundærlitteraturen (t.d. postkoloniale

      teoriar, identitet, språk) og sjå særleg på rolla til språket, både bruk av språk og synet

      på språk. 
· Vel ei av oppgåvene. Kvar av dei tre oppgåvene skal presiserast og gjevast ei meir individuell utforming av den einskilde studenten. Endeleg tittel og val av tekstar og problemstilling(ar) skal meldast skriftleg til faglærar seinast 24. april. Det kan skje anten i timen 24. april eller på e-post. Eventuelle spørsmål kan stillast etter timane eller på e-post.  Endeleg utforming skal godkjennast av faglærar. 

· Det er høve til å få rettleiing i samband med semesteroppgåva. Ein kan levere inn inntil tre sider og få tilbakemelding. Det må då leverast inn seinast 8. mai  for at faglærar skal kunne få meldt tilbake i tide. Dette er frivillig, studenten vel sjølv om ein ønskjer slik rettleiing. Ein kan levere slikt utkast på e-post eller på papir (sende til Ingeborg Kongslien, ILN, Universitetet i Oslo, P.b. 1102, 0317 Oslo, eller leverast til ekspedisjonskontoret som legg det i faglærars posthylle). Hugs adresse!
· Oppgåva skal vera på max 10 sider (23 000 teikn utan mellomrom). Sjekk reglane for sitat og referansar som du finn på emnesidene. 

Semesteroppgåva skal leverast på ekspedisjonskontoret til Institutt for lingvistiske fag, Henrik Wergelands hus, 1. etasje, rom 110, seinast måndag 26. mai 2008, innan kl. 15.00.  Du må ha med studentlegitimasjon og utfylt og signert eigenerklæring. 
